
Grŵp Trawsbleidiol ar Faterion Pobl Fyddar 

26 Tachwedd 2019 

Yn bresennol yn y Grŵp Trawsbleidiol ar Faterion Pobl Fyddar – Tachwedd 2019 

Dai Lloyd AC – Cadeirydd  

Mark Isherwood - AC  

Callum McLean – Cyngor Cymru i Bobl Fyddar (Ysgrifenyddiaeth, Cofnodwr)  

Louise McGrath – Cyngor Cymru i Bobl Fyddar   

Michelle Fowler – Cymdeithas Pobl Fyddar Prydain  

Olivia Retter – ASLI / Dehonghydd  

Debbie Thomas – Y Gymdeithas Genedlaethol i Blant Byddar Cymru  

Danielle Gazi – Y Gymdeithas Genedlaethol i Blant Byddar Cymru  

Daisy Cole – Action on Hearing Loss   

Liz Duncan – NRCPD   

Tony Evans – Cyfieithydd  

Nigel Williams – South Wales Cochlear Implant Support Group  

Kirsten Fox Hay – Prifysgol Abertawe  

Jamie Evans – Plaid Cymru  

  

Cymorth Cyfathrebu 

Hilary Maclean – Gohebydd Lleferydd i Destun  

Rachel Williams – Dehonglwr Iaith Arwyddion Prydain  

  

Ymddiheuriadau 

Helen Green/Junaid Iqbal – Iechyd Cyhoeddus Cymru  

Alison Bryan  

Jonathan Arthur – Awdioleg Bwrdd Iechyd Prifysgol Cwm Taf  

Matthew Watts – Gwasanaethau Cymdeithasol Pen-y-bont ar Ogwr  

Cathie Robins-Talbot – Talking Hands  

Holly Mills – Deafblind UK   

Croesawodd y Cadeirydd bawb i’r cyfarfod a gwahodd Liz Duncan i siarad am yr eitem gyntaf ar yr 

agenda.  

  

  

Cyrff Rheoleiddio yng Nghymru  

  
Dechreuodd Liz drwy nodi mai nhw yw’r rheoleiddiwr, gan fod ganddynt 1,600 o gofrestryddion ar 

draws y DU o gymharu â’r 58 sydd wedi cofrestru â chorff arall, felly’r NRCPD yw'r rheolydd 

cenedlaethol yn ddiofyn. At hynny, maent yn cynrychioli pob un o'r chwe phroffesiwn cyfathrebu – 

dehonglwyr byddar-ddall, dehonglwyr iaith arwyddion (wedi cymhwyso'n llawn ac o dan 

hyfforddiant), darllenwyr gwefusau, gohebwyr lleferydd i destun, cyfieithwyr iaith arwyddion a 

chofnodwyr. Nodwyd bod gan Gymru 49 o ddehonglwyr sydd wedi cofrestru'n llawn, tri dehonglwr 

dan hyfforddiant, 5 cyfieithydd, 2 ohebydd lleferydd i destun ac un darllenwr gwefusau. Mynegodd 

yr NRCDP bryderon hefyd bod niferoedd o'r fath yn cael eu hadlewyrchu ar draws y DU, gyda 

gohebwyr lleferydd i destun a darllenwyr gwefusau yn grŵp llai o faint ar draws y gwledydd. Ar hyn 

o bryd, maent yn gweithio gyda'r GIG ledled y DU a Gogledd Iwerddon mewn perthynas â'u 

contractau cymorth cyfathrebu newydd, sy'n cynnwys pob iaith lafar yn ogystal â Iaith Arwyddion 

Prydain. At hynny, mae trafodaethau’n mynd rhagddynt gyda’r heddlu yn Lloegr a’r Alban.   

  

Rhoddodd y Cadeirydd gyfle i bobl ofyn cwestiynau.  

  

Mae Tony yn nodi bod yr anhawster yn codi mewn sefyllfaoedd lle mae asiantaethau o'r tu allan i 

Gymru yn trefnu dehonglwyr ar gyfer digwyddiadau yng Nghymru. At hynny, maent yn nodi bod 

gohebwyr lleferydd i destun a darllenwyr gwefusau wedi’u tangynrychioli yn y grŵp trawsbleidiol, 

gan eu bod yn aml wrthi’n gweithio yn ystod y cyfarfodydd eu hunain.  Ychwanegodd Olivia, pan 

fyddant yn gweithio gyda chleifion byddar mewn meddygfeydd teulu mai prin iawn o hyd yw’r 

meddygon sy’n gwybod am hawl y claf byddar i gael dehonglwr cofrestredig Iaith Arwyddion 

Prydain, ac y cred eraill y byddai cyllideb y feddygfa’n talu’n uniongyrchol am hynny, pan mai 

cyllideb gofal sylfaenol yn ei gyfanrwydd sy’n talu mewn gwirionedd.  Ymatebodd y Cadeirydd drwy 

nodi, fel meddyg teulu ei hun, bod meddygon teulu’n cael gwybod am y gwasanaeth a bod gan y 

bwrdd iechyd arian i dalu, a’i fod felly o’r farn mai anwybodaeth sy’n gyfrifol am achosion o’r fath.  

Cwestiynodd Daisy a fyddai Siarter Iaith Arwyddion Prydain yn cynnig cyfleoedd y mae Llywodraeth  

Cymru wedi ymrwymo i’w cyflwyno o dan fframwaith anabledd. Roedd unigolyn wedi sôn y bydd 

Vaughan Gething yn gweithio gydag Action on Hearing Loss a Chyngor Cymru i Bobl Fyddar ar y 

mater hwn ond serch hynny, ni chysylltwyd hyd yn hyn â’r naill gorff na'r llall. Nododd Daisy y byddai 

hi, fodd bynnag, yn hoffi gweld cymaint o sefydliadau â phosibl ynghlwm wrth y broses hon, gan 

gynnwys Cymdeithas Pobl Fyddar Prydain.   

Awgrymodd y Cadeirydd ysgrifennu llythyr, fel cadeirydd y grŵp, at y Gweinidog iechyd yn amlygu’r 

camau i’w cymryd, a chynnwys sefydliadau eraill.   

Ychwanegodd Michelle eu bod o’r farn nad oes digon o ddehonglwyr Iaith Arwyddion Prydain yng 

Nghymru. Mae hynny’n peri pryder gan ei bod yn anodd dod o hyd i gymorth cyfathrebu ar fyr 

rybudd / mewn argyfwng, oherwydd bod y niferoedd cyfyngedig eisoes wedi trefnu i fod yn rhywle 

arall. Mae hyn yn arwain at achosion o drefnu apwyntiad dau fis ymlaen llaw ac mae’n bosibl na 

fyddai hynny’n ymarferol, nac yn gyfwerth â chleifion eraill. Nodwyd hefyd bod rhai byrddau iechyd 

wedi mabwysiadu'r defnydd o gyfieithwyr ar-lein, a chafodd Cymdeithas Pobl Fyddar Prydain 

adborth cadarnhaol gan unigolion byddar yn ardal Pen-y-bont ar Ogwr. At hynny, trafodwyd 

bwysigrwydd ymgysylltu â’r gymuned pobl fyddar, a'u grymuso i gwyno i'r bwrdd iechyd ar eu liwt 

eu hunain, pan fo angen. Cafodd 'Ein Hiechyd yn eich Dwylo' ei enwi fel enghraifft, gan fod ganddynt 

adnoddau defnyddiol i unigolion byddar, yn cynnwys gwybodaeth am sut i gwyno am ddehonglwyr 

sydd heb fathodyn NRCPD, yn ogystal â digwyddiadau lle trefnwyd dehonglwr ond nad oedd un yn 

bresennol. Mae Cymdeithas Pobl Fyddar Prydain eisoes wedi creu siarter Iaith Arwyddion Prydain 

sy’n cael ei gyflwyno yng Nghymru ar hyn o bryd ac yn cynnwys safbwyntiau a phrofiadau pobl 

fyddar ar draws y DU.   

Nododd Liz bod hyn yn ymestyn i bob math o gymorth cyfathrebu, o ran dehonglwyr yn ogystal â 

darllenwyr gwefusau / gohebwyr lleferydd i destun, a'r diffyg ymwybyddiaeth ynghylch eu hawliau a 

goblygiadau’r gwasanaethau iechyd.  

Ychwanegodd y Cadeirydd, fel meddyg teulu ei hun, bod diagnosis cychwynnol yn cael ei seilio bron 

yn gyfan gwbl ar yr hyn y mae'r claf yn ei ddweud, yn fwy nag ar yr hyn y gellir ei arsylwi neu ei fesur 

yn gorfforol. Golyga hynny bod cyfathrebu'n hanfodol wrth ddeall unrhyw gyflyrau a chymryd y 

camau angenrheidiol.   

  

Pwysleisiodd Liz, o 1 Ionawr 2020 ymlaen, y bydd yr NRCPD yn gwbl annibynnol, ac y byddant yn 

ystyried hygyrchedd eu gwefan, a'u gweithdrefn gwyno ac yn annog cyfathrebu ar ran defnyddwyr 

gwasanaeth er mwyn helpu i wella pethau o'r fath.  

  

Bydd Callum yn ysgrifennu llythyr ar ran y Cadeirydd i'w anfon at Vaughan Gething, y Gweinidog 

Iechyd, yn crybwyll cynnwys sefydliadau eraill o fewn y fframwaith anabledd. At hynny, bydd yn 

amlygu pwyntiau ymgysylltu â’r gymuned pobl fyddar a'r ymwybyddiaeth ynghylch trefnu cymorth 

cyfathrebu gan Ofal Sylfaenol, a'r amseroedd aros yn sgîl trefnu dehonglwyr, oherwydd eu 

hargaeledd/effaith hynny ar apwyntiadau brys neu fyr rybudd.   

  

Diweddariad gan y Gymdeithas Genedlaethol i Blant Byddar 
  
Dechreuodd Debbie drwy ddiolch i bawb a leisiodd eu pryderon ynghylch y Diwygiadau Anghenion 

Dysgu Ychwanegol, ond nododd nad ydynt eto wedi cael ymateb ffurfiol gan Lywodraeth Cymru. 

Fodd bynnag mae'r drafft ei hun wedi'i ohirio am flwyddyn ychwanegol yn hytrach na'i gyhoeddi ym 

mis Rhagfyr 2019. Mae’n rhaid sicrhau, wrth fynd i’r afael â chwynion, bod ambell agwedd – fel 

nodi’n glir bod plant byddar yn gymwys i gael Cynllun Datblygu Unigol – yn dal i barhau.  

Yn dilyn hynny, trafodwyd adolygiad annibynnol Llywodraeth Cymru o gyfleoedd Iaith Arwyddion 

Prydain, gan nodi y cafodd ei gyhoeddi ym mis Ionawr 2020. Nid ydynt yn ymwybodol o gynnwys yr 

adroddiad, fodd bynnag, mae'r Gymdeithas Genedlaethol i Blant Byddar wedi bod yn annog 

cyhoeddi’r adroddiad er mwyn iddynt allu tynnu sylw at y diffyg cyfleoedd sydd i rieni/teuluoedd â 

phlant byddar ddysgu Iaith Arwyddion Prydain. At hynny, maent yn ymwybodol nad oes digon o 

gyfleoedd o’r fath, ac felly ysgogodd Debbie'r grŵp i fod yn ymwybodol o gyhoeddi’r adroddiad, a 

gweithredu yn ôl y gofyn. Yn dilyn hynny, trafodwyd Deafworks Everywhere (bwrdd cynghori pobl 

ifanc y Gymdeithas Genedlaethol i Blant Byddar, sy’n cynghori ar faterion pwysig), ac ymhlith y 

materion a amlygwyd oedd yr angen am well mynediad at gyngor/cefnogaeth ar yrfaoedd. Ym mis 

Chwefror 2020 bydd y Gymdeithas Genedlaethol i Blant Byddar yn lansio cyfres o fideos ar bobl 

fyddar sy’n gweithio/meddu ar yrfaoedd ac yn dangos pa addasiadau sydd wedi eu helpu i gyflawni'r 

yrfa yn y lle cyntaf. At hynny, bydd y Gymdeithas Genedlaethol i Blant Byddar yn cyhoeddi addewid 

corff cyhoeddus ar draws y DU ym mis Awst 2020, a’r gobaith yw y bydd cymaint â phosibl o 

awdurdodau lleol a chynghorwyr gyrfaoedd yn ymrwymo i’r addewid hwnnw. Byddai hynny’n 

ymwneud â chefnogi pobl ifanc fyddar wrth iddyn nhw bontio o fyd addysg i fyd gwaith. Gofynnwyd 

hefyd a allai'r Cadeirydd fod o gymorth o ran Deafworks Everywhere. Yn y lle cyntaf, sôn bod 3 

Rhagfyr yn Ddiwrnod Rhyngwladol Pobl Anabl, a gofynnodd a fyddai’r Cadeirydd yn gallu gofyn 

ambell gwestiwn wrth ymateb i’r ddadl o dan sylw.  

Gofynnodd y Cadeirydd i Debbie anfon syniadau/awgrymiadau ar gyfer cwestiynau ato mewn e-

bost.  

Trafododd Debbie yr Wythnos Yrfaoedd ym mis Mawrth 2020 a gofyn i'r Cadeirydd a oedd unrhyw 

ffordd o greu dadl / cael lle i wneud hynny.  

Gofynnodd y Cadeirydd i Debbie gysylltu â Jamie o ran yr union ddyddiadau er mwyn i swyddfa’r 

cadeirydd allu ystyried y mater.   

  

Debbie i anfon yr adroddiad Iaith Arwyddion Prydain i Callum pan gaiff ei gyhoeddi, i'w ddosbarthu 

i'r grŵp, ac ysgrifennu llythyr ar ran y grŵp i ddangos cefnogaeth, ochr yn ochr â'r adroddiad ei hun.  

  

Blog / Neges o Gŵyn 
Dechreuodd Louise drwy wneud yn siŵr bod pawb wedi cael e-bost ganddi’n flaenorol yn cynnwys y 

gŵyn ei hun ynghyd â chwestiynau Louise, a gofynnodd am eglurder ochr yn ochr â hynny. Yn y lle 

cyntaf, gwnaethant ymddiheuro i Action on Hearing Loss a Chymdeithas Pobl Fyddar Prydain, gan ei 

bod yn bosibl i’r sylwadau yn yr e-bost gael eu darllen yn anghywir, pan oedd Louise mewn 

gwirionedd, ac yn syml, yn cwestiynu pwyntiau’r gŵyn o ran y gwasanaethau a ddarperir gan y ddau 

sefydliad, yn hytrach na thynnu sylw at y gwasanaethau hynny eu hunain.  

Beirniadwyd gwefan y Cynulliad hefyd o ran anawsterau llywio, ac roedd y grŵp yn ymwybodol nad 

eu cyfrifoldeb hwy oedd hynny, fodd bynnag, nododd y Cadeirydd bod geiriad tebyg wedi’i ddwyn 

ymlaen. Yn dilyn hynny, trafododd Louise hyrwyddo/godi ymwybyddiaeth ynghylch amlygrwydd y 

grŵp trawsbleidiol, a gwneud y cyfarfod yn agored i unigolion yn ogystal â sefydliadau, am fod y 

grŵp trawsbleidiol ar anabledd yn gwneud hynny heb anhawster, i bob golwg.   

Gofynnodd Louise wedyn a oedd cylch gorchwyl ar gael i’r grŵp, y gellid ei ddiweddaru a’i rannu â’r 

sawl wnaeth gwyno.  

Bydd Callum yn siarad â’r Swyddfa Gyflwyno i holi ymhellach, a bydd wedyn yn dosbarthu i'r grŵp.  

  

Gwnaeth Nigel sylw ar y gŵyn – gan nodi nad oedd yr iaith a ddefnyddiwyd yn glir, gan fod geiriau 

fel 'ni' yn cael eu defnyddio heb gyfeirio at bwy oedd y grŵp o bobl a gawsant eu cynnwys, ac felly 

gallai'r sylwadau fod yn ddilys. Fodd bynnag, mae’n anodd pennu a ydynt yn siarad fel 

grŵp/unigolyn/teulu.   

  

Eglurodd Daisy, o ran y gŵyn, mai nid ond rhyddhau ystadegau a wna Action on Hearing Loss, gan eu 

bod yn cyfeirio at y Swyddfa Ystadegau Gwladol. Cydnabuwyd y gallai’r ffigurau a gyflwynwyd 

ynghylch nifer yr unigolion byddar fod fymryn yn anghywir ond fodd bynnag, gwneir y gorau gyda'r 

wybodaeth sydd ar gael.  

  

Cytunodd Louise/y Cadeirydd/y Grŵp i wahodd yr unigolyn o dan sylw i’r cyfarfod nesaf, ochr yn 

ochr â’r cylch gorchwyl a’r ymateb ffurfiol i’r gŵyn o dan sylw.  

Diweddariad gweithwyr proffesiynol cyfathrebu  
Fel rhagarweiniad, dywedodd Tony ei fod wedi cysylltu â'i gydweithwyr i weld a oeddent am godi 

unrhyw beth yn y cyfarfod heddiw gan ei fod yn bresennol. Fodd bynnag, nid oedd unrhyw beth 

wedi codi ar gyfer y cyfarfod penodol hwn heblaw iddo fod mewn cysylltiad ag unigolyn o’r 

Gwasanaeth Dehongli a Chyfieithu ar y Pryd Cymraeg am ei fod yn sylwi nad ydyn nhw'n cael eu 

cynrychioli yn y grŵp. Pe bai'r unigolyn o dan sylw yn y cwmni yn derbyn cwynion neu faterion yn 

ymwneud â threfniadau o ran Iaith Arwyddion Prydain, byddent yn cael eu trosglwyddo i Tony a 

fyddai wedyn yn cael ei ddwyn i mewn i'r grŵp.   

  

  
  

Unrhyw Fater Arall 
  
Rhoddodd Daisy wybod i’r grŵp fod cynhadledd dementia a cholli clyw cynta’r byd i’w chynnal ar 27 

Tachwedd 2019. Nodwyd bod 'Lancet' wedi comisiynu ymchwil yn 2017 ynghylch colli clyw a 

dementia, a dod i'r casgliad mai colli clyw oedd y risg y gellir ei haddasu’n bennaf, hyd yn oed o 

gymharu â chyffuriau, sy'n golygu bod colli clyw yn fwy o risg y byddai'r unigolyn o dan sylw’n 

datblygu dementia. Mae Daisy yn nodi rhywfaint o anghrediniaeth ar ran weithwyr proffesiynol, felly 

mae ymchwil barhaus wedi bod yn mynd rhagddi, wedi'i hariannu gan Action on Hearing Loss.  

Cynigiodd Daisy y byddai adroddiad yn cael ei gynhyrchu ar ôl y gynhadledd, yr hoffent ei rannu a’i 

drafod ag aelodau’r grŵp, a chytunwyd i hynny.  

  

Ychwanegodd Tony, fel dehonglwr, bod defnyddwyr Iaith Arwyddion Prydain yn cael profion cof ar 

gyfer diagnosis o ddementia sydd wedi’u dylunio ar gyfer pobl sy’n clywed, a bod Ysbyty Dewi Sant 

yn ystyried profion cof sy’n fwy addas ar gyfer defnyddwyr Iaith Arwyddion Prydain.  

  

Ychwanegodd Liz ei bod yn gweithio i Deafblind UK hefyd ac wedi gweithio gyda Sense o'r blaen, gan 

ychwanegu bod unigolion byddar a dall yn ei chael yn anodd cael diagnosis gan ddefnyddio meini 

prawf o’r fath. Soniwyd am unigolyn o Denmarc, sydd wedi creu meini prawf diagnostig mwy 

hygyrch ar gyfer pobl sydd sydd wedi colli eu golwg a’u clyw, a bod hynny ar gael ar-lein ac wedi’i 

gyfieithu i’r Saesneg. Gofynnodd Daisy a fyddai Liz yn gallu anfon dolen at y meini prawf, a 

chytunodd i hynny.  

  

  

Olivia – y cyntaf o ddau bwynt oedd amseroedd cyfarfod y grŵp trawsbleidiol. Dywed ei bod wedi 

siarad ag unigolion byddar sydd wedi mynegi diddordeb i fod yn bresennol ond eu bod, fodd bynnag, 

yn y gwaith yn ystod y dydd.   

  

Eglurodd y Cadeirydd bod amser y cyfarfod wedi’i newid o 6pm gan fod nifer o bobl arall hefyd yn 

dweud na allent fynd i gyfarfodydd liw nos, oherwydd ymrwymiadau.  

  

Nododd Callum, mewn cyfarfodydd blaenorol, wrth drafod cyfarfodydd ‘agored’ yn y dyfodol gyda 

lle ar gyfer agenda llai strwythuredig, bod posibilrwydd o amrywio’r lleoliad yn ogystal â’r 

amseroedd cyfarfod gan wneud yn siŵr y gallai unigolion fod yn bresennol mewn o leiaf un o’r ddau 

adeg / math o gyfarfod arfaethedig.   

Ail bwynt Olivia oedd rhoi gwybod i bawb mai Stephen Brattan-Wilson, bellach, fydd cynrychiolydd 

ASLI ac felly bydd yn mynd i gyfarfodydd yn y dyfodol, a bydd hi’n mynd hefyd pan all wneud.  

  

Cynigiodd Louise i'r grŵp ac i Mark Isherwood y dylai'r grŵp ar faterion byddar a’r grŵp ar 

anableddau yn y dyfodol gynnal cyfarfod ar y cyd oherwydd bod ganddynt eitemau cyffredin ar eu 

hagendâu, a'r ffaith bod y grŵp ar anabledd wedi cynnal cyfarfodydd ar y cyd â grwpiau eraill yn 

gorffennol.   

  

Nododd Marc y dylai'r ysgrifennydd (Callum) gysylltu ag ysgrifennydd y grŵp anabledd (Zoe Richards 

- Anabledd Cymru) i drefnu cyfarfod o'r fath.  

  
  

Diolchodd y Cadeirydd i bawb am ddod a daeth y cyfarfod i ben. 


